




•	 ఢిల్లీ మద్యం కేసులో బీఆర్‌ఎస్‌ ఎమ్మెల్సీ కవిత 
అరెస్ట్‌ అయి మూడు నెలలు

•	  80 రోజులుగా తీహార్ జైలులోని 6 కాంప్లెక్స్‌లో 
కవిత

•	  కవితతో ములాఖత్ కానున్న మాజీ మంత్రులు 
సబితా ఇంద్రారెడ్డి-సత్యవతి రాథోడ్‌..

ఢిల్లీ మద్యం కేసులో బీఆర్‌ఎస్‌ ఎమ్మెల్సీ కవిత 
అరెస్ట్‌ అయి మూడు నెలలు కావస్తోంది. తీహార్ 
జైలులోని 6 కాంప్లెక్స్‌లో కవిత 80 రోజులుగా 
ఉంటున్నారు. ఈరోజు ఉదయం 9 గంటలకు 
మాజీ మంత్రులు సబితా ఇంద్రారెడ్డి, సత్యవతి 
రాథోడ్‌లు తీహార్‌ జైలులో ఎమ్మెల్సీ కవితను 
కలవనున్నారు. కాగా.. రెండు రోజుల క్రితం 
కవితను ఆమె సోదరుడు, మాజీ మంత్రి కేటీఆర్ 
కలిశారు. అంతేకాదు.. కవితతో కేసీఆర్, 
కుటుంబ సభ్యులు ఫోన్ లో మాట్లాడుతున్నారు. 
కవిత యోగ యోగక్షేమాలపై ఆరా తీస్తున్నారు. 
కాగా.. లిక్కర్ పాలసీ ఈడీ, సీబీఐ కేసుల్లో 
అరెస్టయిన కవిత తీహార్ జైలులో ఉంటున్నారు. 
ఢిల్లీ లిక్కర్ పాలసీ మనీలాండరింగ్ కేసులో 
కవితను మార్చి 15న ఈడీ అధికారులు అరెస్ట్ 
చేశారు. రెండు 10 రోజుల ఈడీ కస్టడీ తర్వాత, 
మార్చి 26న, ఢిల్లీలోని రూస్ అవెన్యూ కోర్టు 
కవితను జ్యుడీషియల్ కస్టడీకి ఆదేశించింది. 
కవిత జ్యుడీషియల్ కస్టడీని కోర్టు 14 రోజులకు 
ఒకసారి పొడిగించింది.


భారత విమాన పరిశ్రమను ప్రమాదాలు వెంటాడుతూనే ఉన్నాయి. గత కొన్ని 
నెలలుగా భారత్ కు చెందిన పలు విమానాల్లో సాంకేతిక సమస్యలు తలెత్తాయి. 
తాజాగా ఎయిర్ ఇండియా విమానం ముంబైలో అత్యవసరంగా ల్యాండ్ అయింది. 
శనివారం రాత్రి హైదరాబాద్ నుంచి దుబాయ్ వెళ్తున్న ఎయిర్ ఇండియా 
ఏ320 ఏఐ-951 విమానానికి సాంకేతిక సమస్య తలెత్తింది. ఎల్లో హైడ్రాలిక్ 
సిస్టమ్ దెబ్బతినడంతో ముంబైకి అత్యవసరంగా మళ్లించినట్లు డైరెక్టర్ జనరల్ 
ఆఫ్ సివిల్ ఏవియేషన్(డీజీసీఏ) అధికారులు తెలిపారు. మొత్తం 143 మంది 
ప్రయాణికులతో విమానం హైదరాబాద్ నుంచి దుబాయ్ వెళ్తోంది.



ఏపీ ఉప ముఖ్య‌మంత్రి, జ‌న‌సేన అధినేత ప‌వ‌న్ 
క‌ల్యాణ్‌కు ప్ర‌భుత్వం భ‌ద్ర‌త పెంచింది. ఆయ‌న‌కు వై ప్ల‌స్ 
సెక్యూరిటీతో పాటు ఎస్కార్ట్‌, బుల్లెట్ ప్రూఫ్ కారును 
కేటాయించింది. కాగా, ఇవాళ స‌చివాల‌యం వెళ్ల‌నున్న 
ప‌వ‌న్ త‌న ఛాంబ‌ర్‌ను ప‌రిశీలించ‌నున్నారు. రేపు ఆయ‌న 
మంత్రిగా బాధ్య‌త‌లు చేపడతారు.  ఇక స‌చివాల‌యంలో 
డిప్యూటీ సీఎం ప‌వ‌న్ క‌ల్యాణ్‌కు సోమ‌వారం ఛాంబ‌ర్ 
కేటాయించారు. రెండో బ్లాక్‌లోని మొద‌టి అంత‌స్తులో 
212 గ‌దిని ఆయ‌న కోసం సిద్ధం చేస్తున్నారు. జ‌న‌సేన 
మంత్రులు నాదెండ్ల మ‌నోహ‌ర్‌, కందుల దుర్గేశ్‌కు కూడా 
అదే అంత‌స్తులో ఛాంబ‌ర్లు కేటాయించారు. కాగా, 
చంద్రబాబు మంత్రివర్గంలో పవన్ కల్యాణ్‌కు డిప్యూటీ 
సీఎం పదవితో పాటు పంచాయతీరాజ్, గ్రామీణాభివృద్ధి, 
గ్రామీణ నీటి సరఫరా, అటవీ, పర్యావరణం, సైన్స్ అండ్ 
టెక్నాలజీ శాఖలను కేటాయించిన విష‌యం తెలిసిందే.

•	 డిప్యూటీ సీఎం ప‌వ‌న్ క‌ల్యాణ్‌కు భ‌ద్ర‌త 
పెంచిన ప్ర‌భుత్వం

•	 వై ప్ల‌స్ సెక్యూరిటీతో పాటు ఎస్కార్ట్‌, 
బుల్లెట్ ప్రూఫ్ కారు కేటాయింపు 

•	 రేపు మంత్రిగా బాధ్య‌త‌లు చేప‌ట్టనున్న 
ప‌వ‌న్‌

ఈవీఎంలపై వైఎస్ జగన్ సంచ‌ల‌న‌ ట్వీట్
ఈవీఎంలపై విమర్శలు వస్తున్న వేళ ఏపీ మాజీ సీఎం, వైసీపీ అధినేత వైఎస్ జగన్మోహ‌న్‌ రెడ్డి తాజాగా 
సంచలన ట్వీట్ చేశారు. ఇప్పటి వరకు జగన్ ఎప్పుడూ నేరుగా ఈవీఎంలను టార్గెట్ చేయలేదు. 
అనుమానాలు కూడా వ్యక్తం చేయలేదు. కానీ తొలిసారి ఆయన ఈవీఎంల గురించి సంచలన ట్వీట్ 
చేశారు. ఈవీఎంలపై నమ్మకం సన్నగిల్లుతున్న వేళ పేపర్‌ బ్యాలెట్లు ఉప‌యోగించ‌డం మంచిద‌ని ఆయ‌న 
త‌న ట్వీట్‌లో పేర్కొన్నారు. "న్యాయం జరగడం మాత్రమే కాదు, కనిపించాలి. అలాగే ప్రజాస్వామ్యం 
బలంగా ఉండటమే కాకుండా నిస్సందేహంగా కనిపించాలి. ప్రపంచవ్యాప్తంగా దాదాపు అభివృద్ధి 
చెందిన ప్రతీ ప్రజాస్వామ్య దేశంలో నిర్వహించే ఎన్నికల పద్ధతుల్లో ఈవీఎంలు కాకుండా పేపర్ బ్యాలెట్లు 
ఉపయోగిస్తున్నారు. మన ప్రజాస్వామ్య నిజమైన స్ఫూర్తిని నిలబెట్టుకోవడంలో మనం కూడా అదే దిశగా 
పయనించాలి" అని జగన్ ట్వీట్ చేశారు. కాగా, ఈవీఎంలను హ్యాక్ చేయచ్చంటూ టెక్నాలజీ దిగ్గజం 
ఎలాన్ మస్క్ తాజాగా వ్యాఖ్యానించిన నేపథ్యంలో.. ఈవీఎంలపై చర్చ జరుగుతున్న వేళ జగన్ చేసిన ఈ 
ట్వీట్ ఇప్పుడు చర్చనీయాంశమవుతోంది.


* రూ.2,324.21 కోట్ల‌తో ఐటీఐల ఆధునీక‌ర‌ణ‌
* నేడు మ‌ల్లేప‌ల్లి ఐటీఐలో ఏటీసీల‌కు ముఖ్య‌మంత్రి రేవంత్ రెడ్డి శంకుస్థాప‌న‌

ఆధునిక ప‌రిశ్ర‌మ‌ల (ఇండ‌స్ట్రీ 4.0) అవ‌స‌రాల‌కు త‌గిన‌ట్లుగా యువ‌త‌ను 
తీర్చిదిద్దేందుకుగానూ ఐటీఐల‌ను ఆధునిక సాంకేతిక కేంద్రాలుగా 
(ఏటీసీ) మార్చాల‌ని ముఖ్య‌మంత్రి రేవంత్ రెడ్డి నేతృత్వంలోని 
తెలంగాణ ప్ర‌భుత్వం నిర్ణ‌యించింది. ఇందుకోసం ఐటీఐల‌ను 
ఏటీసీలుగా తీర్చిదిద్దాల‌ని ముఖ్య‌మంత్రి రేవంత్ రెడ్డి నిర్ణ‌యించారు. 
ఈ నేప‌థ్యంలో తెలంగాణ‌లోని 65 ఐటీఐల‌ను ఏటీసీలుగా అప్ గ్రేడ్ 
చేసేందుకురాష్ట్ర ప్ర‌భుత్వం టాటా టెక్నాల‌జీస్ లిమిటెడ్ (టీటీఎల్‌)తో 
ప‌దేళ్ల‌కుగానూ అవ‌గాహ‌న ఒప్పందం (ఎంవోయూ) కుదుర్చుకుంది.  
ఏటీసీల‌కు ముఖ్య‌మంత్రి రేవంత్ రెడ్డి మంగ‌ళ‌వారం మ‌ధ్యాహ్నం 
1.30 గంట‌ల‌కు మ‌ల్లేప‌ల్లి ఐటీఐలో శంకుస్థాప‌న చేయ‌నున్నారు. 
ఐటీసీల‌కు సంబంధించిన ముఖ్య అంశాలు

* 65 ఐటీఐల‌ను ఏటీసీలుగా అప్‌గ్రేడ్ చేస్తారు.
* ఆధునిక ప‌రిశ్ర‌మ‌ల‌కు అవ‌స‌రాల‌కు అనుగుణంగా ఏటీసీల్లో 
యువ‌త‌కు శిక్ష‌ణ ఇస్తారు. ఇందుకోసం ఏటీసీల్లో అధునాత‌న సామ‌గ్రి, 
సాంకేతిక‌త ఏర్పాటు చేస్తారు.
* శిక్ష‌ణ ఇచ్చేందుకు 130 మంది  నిపుణుల‌ను టీటీఎల్ 
నియ‌మిస్తుంది.
* ఏటీసీల్లో ఏటా 15,860 మందికి ఆరు ర‌కాల దీర్ఘ కాల (లాంగ్ ట‌ర్మ్‌) కోర్సుల్లో, 
31,200 మందికి 23 ర‌కాల స్వ‌ల్ప కాలిక (షార్ట్ ట‌ర్మ్‌) కోర్సుల్లో శిక్ష‌ణ అందిస్తారు.
* గ‌త  ప‌దేళ్ల‌లో రాష్ట్రంలోని ఐటీఐల్లో కేవ‌లం 1.5 ల‌క్ష‌ల మంది మాత్ర‌మే శిక్ష‌ణ 
పొందారు. ఈ ఏటీసీల‌తో రానున్న ప‌దేళ్ల‌లో నాలుగు ల‌క్ష‌ల మంది శిక్ష‌ణ పొందుతారు
* ఐటీఐల‌ను ఏటీసీలుగా మార్చే ప్రాజెక్టు మొత్తం వ్య‌యం రూ.2,324.21 కోట్లు. 
ఇందులో రాష్ట్ర ప్ర‌భుత్వం వాటా రూ.307.96 కోట్లు (13.26 శాతం) కాగా టీటీఎల్ 
వాటా రూ.2016.25 కోట్లు (86.74)
* ఏటీసీలు కేవలం వివిధ కోర్సుల్లో శిక్ష‌ణకే ప‌రిమితం కాకుండా  నైపుణ్యాభివృద్ధి 
కేంద్రాలుగా ప‌ని చేస్తాయి.  అలాగే ఈ ఏటీసీలు  ఔత్సాహిక పారిశ్రామికవేత్త‌లతో పాటు 
చిన్న‌, సూక్ష్మ‌, మ‌ధ్య‌త‌ర‌హా ప‌రిశ్ర‌మ‌లు, భారీ ప‌రిశ్ర‌మ‌ల‌కు సాంకేతిక కేంద్రాలుగానూ 
(టెక్నాల‌జీ హ‌బ్‌) ప‌ని చేస్తాయి
* ఏటీసీల్లో వివిధ కోర్సుల్లో శిక్ష‌ణ పొందిన వారికి టీటీఎల్ ఉద్యోగ అవ‌కాశాల‌ను 
క‌ల్పిస్తుంది.
* ఏటీసీలు భ‌విష్య‌త్తులో త‌మ సేవ‌ల‌ను పాలిటెక్నిక్‌, ఇంజినీరింగ్ విద్యార్థుల‌కు 
అంద‌జేస్తాయి

రూ.2,324.21 
కోట్ల‌తో
 ఐటీఐల

 ఆధునీక‌ర‌ణ‌


